
 

Haitian Creole 

 

Pou Piblikasyon Imedya: 4/21/2016 GOUVÈNÈ ANDREW M. CUOMO
State of New York | Executive Chamber 
Andrew M. Gouvènè | Gouvènè 

 
GOUVÈNÈ CUOMO ANONSE DEPATMAN TAKS AP METE FEN NAN 

REKLAMASYON 239,000 FO RANBOUSMAN, SA KAP EKONOMIZE KONTRIBYAB 
YO $400 MILYON NAN SEZON TAKS SA 

 
Ekonomize Nouyòkè yo jiska 18% parapò a ane pase; preske $ 4 milya nan 

ekonomi pou kontribyab yo depi 2003 

 
Gouvènè Andrew M. Cuomo jodia te anonse ke Depatman Taks ak Finans Eta New 
York te mete fen nan 239,000 fo ranbousman taks pandan sezon taks sou revni an. 
Kòm yon rezilta, Depatman an te ekonomize kontribyab yo $400 milyon—yon 
ogmantasyon 18 pousan pandan menm peryòd la ane pase.  
 
"Nou pa gen tolerans pou moun sila yo kap chèche vòlè sistèm nan odetriman Nouyòkè 
kap travay di yo," Gouvènè Cuomo te deklare. “Lè nou itilize teknoloji dènye kri, 
administrasyon sa ap redwi sou pwochen malonèt yo epi mete fen nan fwod sa nan 
rasin li.”  
 
“Analiz prime nou an ba nou kapasite pou revize chak nan 10 milyon deklarasyon revni 
pèsonèl taks ke nou te resevwa nan chak sezon taks,” te deklare Komisyonè Taks ak 
Finans Eta New York Jerry Boone. “Sistèm nan pèmèt nou sible efò nou nan 
reklamasyon ki gen dout yo pandan lap efikasman trete vas majorite deklarasyon taks 
yo.” 
 
Depi kreyasyon l nan 2003, pwogram analiz biznis la te ekonomize kontribyab Eta New 
York yo preske $4 milya. Sistèm nan itilize analiz previzib ak règleman pou detèmine lè 
pou trete yon demann ranbousman ansanm avèk kilè pou mete l akote pou plis 
revizyon.  

Lè nou analize done yo ki kontinye ap vini, Depatman Taks la toutan ap eseye pou l 
rete alavangad fwod kap parèt ansanm avèk ranbousman eskwokri. Anpwlaye ki otman 
kalifye ap ajiste zouti analiz la, ki te itilize pou egzamine plizyè milyon pwen done, kòm 
eskwokri ap devlope oswa lè yo idantifye motif sispèk.  
 
Lè analis yo sispèk aktivite kriminèl, Depatman Taks la ap ankete dosye a, si 
apwopriyte, refere l pou pouswiv kriminèl.  
 
Rapòte fwod 
 
Kontribyab yo ki sispèk ke yon moun oswa biznis ap komèt fwod nan taks ka rapòte l an 
tout konfidansyalite sou entènèt  oswa pa telefòn nan 518-457-0578.  

